
Cofnodion a gadarnhawyd 

Teitl y Cyfarfod: Cyfarfod Bwrdd CNC – Cyfarfod Cyhoeddus 

Lleoliad: CP2, Caerdydd a Microsoft Teams 

Dyddiad y Cyfarfod: 21 Mawrth 2024 

Aelodau'r Bwrdd yn 
bresennol: 

Syr David Henshaw, Cadeirydd     
Clare Pillman, Prif Weithredwr 
Yr Athro Steve Ormerod, Is-gadeirydd 
Geraint Davies 
Yr Athro Peter Fox 
Yr Athro Calvin Jones 
Lesley Jones  
Yr Athro Rhys Jones 
Mark McKenna 
Kath Palmer 
Helen Pittaway (Teams) 
Dr Rosie Plummer 

Aelodau o'r Tîm 
Gweithredol yn bresennol: 

Ceri Davies, Cyfarwyddwr Gweithredol Tystiolaeth, 
Polisi a Thrwyddedu 
Prys Davies, Cyfarwyddwr Gweithredol Strategaeth a 
Datblygu Corfforaethol  
Sarah Jennings, Cyfarwyddwr Gweithredol Cwsmeriaid, 
Cyfathrebu a Masnachol 
Gareth O’Shea, Cyfarwyddwr Gweithredol 
Gweithrediadau 
Victoria Rose-Piper, Pennaeth Gwasanaethau Cymorth 
Busnes ac Adfywio, yn dirprwyo ar ran Rachael 
Cunningham, Cyfarwyddwr Gweithredol Cyllid a 
Gwasanaethau Corfforaethol 

Mynychwyr yn bresennol: Phil Williams, Pennaeth Llywodraethu ac a Ysgrifennydd 
y Bwrdd (Pob eitem) 
Rob Bell, Pennaeth Cyllid, Eitem 6 
Kirsten Hughes, Cynghorydd Arbenigol Arweiniol, 
Cynllunio Corfforaethol a Pherfformiad (Teams) Eitem 7 
Sue Ginley, Cynghorydd Arbenigol Arweiniol, Cynllunio 
Corfforaethol a Pherfformiad  (Teams), Eitem 7 

Sylwedyddion CNC yn 
bresennol: 

David Letellier, Pennaeth Gweithrediadau Canol De 
Cymru  
Kate Evans, Rheolwr, Materion Cyhoeddus / 
Ysgrifennydd Personol i’r Prif Weithredwr 
Catrin Hornung, Pennaeth Cyfathrebu a Chysylltiadau 
Allanol 

Sylwedyddion Cyhoeddus 
yn bresennol: 

Colin Barnett 
Gareth Wardell 
Jim Ralph 
Margaret Young 
Aelodau ychwanegol o’r cyhoedd 

Ymddiheuriadau:    Rachael Cunningham, Cyfarwyddwr Gweithredol 
Gwasanaethau Corfforaethol a Chyllid 
Bhuvaneswari Marripudi, Prentis Bwrdd 

Ysgrifenyddiaeth:  Natalie Williams, Dirprwy Ysgrifennydd y Bwrdd ac 
Arweinydd Tîm Ysgrifenyddiaeth y Bwrdd 
Jocelyn Benger, Tîm Ysgrifenyddiaeth y Bwrdd 

Datganiadau o fuddiant: • Dr Rosie Plummer – Aelod o Awdurdod Parc 
Cenedlaethol Arfordir Penfro – cysylltiadau eang â 
CNC gan gynnwys cynllunio, dynodi tirwedd ac 
amddiffyniadau gan gynnwys afonydd ACA, parthau 
Morol, derbynnydd grantiau amrywiol a 
chydweithredwr; Ymddiriedolwr Plantlife – 
rhyngweithio eang gan gynnwys cyfrannu at brosiect 
Natur am Byth a derbynnydd cyllid Rhwydweithiau 
Natur Glaswelltiroedd Gwydn 

• Yr Athro Steve Ormerod – Cadeirydd y Grŵp 
Cynghori ar Wyddoniaeth ac Aelod o'r Bwrdd 
Marchnadoedd Amgylcheddol; Cadeirydd y Grŵp 
Cynghori ar Adar sy'n Bwyta Pysgod; Is-lywydd yr 
RSPB; Aelod o Ymddiriedolaethau Natur amrywiol 

• Geraint Davies – Mentor gyda Cyswllt Ffermio; Aelod 
Cyswllt o Ganolfan Ymchwil Ucheldir Pwllpeiran 

• Yr Athro Calvin Jones – Ysgol Busnes Caerdydd a 
gyflogir gan Lywodraeth Cymru i edrych ar fodelau 
ariannu ar gyfer morlynnoedd llanw posibl yng 
Nghymru 

• Yr Athro Rhys Jones – rhan o brosiect ymchwil wedi'i 
ariannu gyda Phrifysgol Coventry a fydd yn archwilio 
datblygiad a gweithrediad cynnar y Cynllun Ffermio 
Cynaliadwy 

• Mark McKenna – Down to Earth, datganiad o 
ddiddordeb yng nghynllun Caernws 

Eitem 1. Agor y Cyfarfod 

1. Agorwyd y cyfarfod gan y Cadeirydd, a aeth ati i groesawu pawb ac egluro trefn y 
cyfarfod. Nodwyd datganiadau o ddiddordeb ac ymddiheuriadau fel uchod. 

Eitem 2. Adolygu’r Cofnodion a’r Log Gweithredu 

Eitem 2. Adolygu Cofnodion cyfarfod 2 Chwefror 

2. Adolygwyd a chytunwyd ar gofnodion y cyfarfod cyhoeddus a gynhaliwyd ar 2 
Chwefror.  

Eitem 2. Adolygu'r Log Gweithredu  

3. Adolygwyd a nodwyd y Log Gweithredu. 

Eitem 3. Diweddariad gan y Cadeirydd  

4. Rhoddodd y Cadeirydd y wybodaeth ddiweddaraf i'r Bwrdd ar gyfarfod diweddar 
Uwchgynhadledd Ansawdd Dŵr y Prif Weinidog. Adroddwyd cynnydd sylweddol ar y 
rhestr weithredu, a nododd y Prif Weinidog y cynnydd calonogol. Disgrifiwyd awyrgylch 
da, cydweithredol y cyfarfod gyda'r mynychwyr yn rhannu’r un genhadaeth ar faterion 
ansawdd dŵr. Roedd Prosiect Dalgylch Arddangos Teifi yn enghraifft dda o'r dull 
partneriaeth. 

5. Nodwyd etholiad y Prif Weinidog newydd. Ar ran y Bwrdd, estynnwyd llongyfarchiadau i 
Vaughan Gething ar ei benodiad, a chynigiwyd diolch a dymuniadau da i Mark 
Drakeford, sy'n gadael y swydd. 

Eitem 4. Adroddiad gan y Prif Weithredwr 

6. Rhoddodd y Prif Weithredwr y wybodaeth ddiweddaraf am eitemau yn ychwanegol at 
yr Adroddiad ysgrifenedig. Byddai CNC yn ysgrifennu at y Prif Weinidog newydd, 
ynghyd ag unrhyw weinidogion newydd neu sy'n gadael. 

7. Cafwyd diweddariad ar effeithiau'r cyfnod o dywydd gwlyb diweddar. Roedd cyfres o 
gyfnodau o law trwm wedi taro’r De-orllewin yn ychwanegol at benllanw’r flwyddyn. 
Tynnwyd sylw at effaith y gorllanw ar gymunedau yng Nghaerdydd. Roedd CNC wedi 
cyflawni ei rôl rhybudd a hysbysu arferol, a staff wedi bod allan yn cynorthwyo 
cymunedau ar lawr gwlad. Nodwyd asedau a oedd wedi dioddef o ddigwyddiadau 
tywydd blaenorol a'r gwaith angenrheidiol oedd angen ei wneud. Roedd rhagolygon y 
tywydd yn gwella er bod y ddaear yn ddirlawn. 

8. Cwblhawyd proses recriwtio Pennaeth TGCh Dros Dro newydd – roedd disgwyl i Matt 
Harrington ddechrau gyda CNC yr wythnos ganlynol. Byddai Martin Parkinson, 
Pennaeth Trawsnewid Busnes, yn ymddeol ym mis Mehefin a nodwyd ei gyfraniad i 
CNC dros flynyddoedd lawer. 

9. Ystyriodd aelodau’r Bwrdd gynnwys yr Adroddiad llafar ac ysgrifenedig. Nodwyd 
Diweddariad Gorfodi Chwarter 3, ac amlygwyd trafodaethau strategol y diwrnod 
blaenorol ar leihau llygredd. Diolchodd y Bwrdd i'r tîm lleol am eu hamser yn hysbysu'r 
Bwrdd am y materion cymhleth sy'n ymwneud â gwastraff a llygredd o amgylch ardal 
Caerdydd.  

10. Nodwyd y diweddariad ar y prosiect ‘Multi-Utility Service Transit’ (MUST). Dywedodd 
aelodau'r Bwrdd y byddai'n ddiddorol gweld prosiect MUST yn datblygu ffyrdd newydd 
o weithio, yn enwedig ym maes cynllunio. Amlygwyd trafodaethau strategol y Bwrdd ar 
fater datgarboneiddio yng nghyfarfod mis Medi 2023, a oedd yn cynnwys elfennau o’r 
hyn y gellid ei wneud yn wahanol i fwrw ymlaen â materion. Cydnabuwyd y sgyrsiau 
ehangach ar gyfer CNC ac adrannau cynllunio. Fe wnaeth yr Athro Rhys Jones, fel 
Cadeirydd Fforwm Rheoli Tir Cymru, ddiweddaru’r Bwrdd ar drafodaethau’r Fforwm, 
gan nodi'r heriau sy'n wynebu ffermwyr wrth ymwneud â'r broses gynllunio wrth weithio 
ar brosiectau llai. 

11. Trafododd aelodau'r Bwrdd yr heriau sy'n wynebu CNC ac Awdurdodau Lleol wrth 
ymateb i'r sefyllfa gynllunio ddynamig a heriol ar gyfer prosiectau seilwaith mawr a 
phrosiectau ynni ar lefel y gymuned. Cydnabuwyd y pwysau ariannol ynghyd â'r her o 
safbwynt sgiliau a phrofiad. Prosiect MUST oedd y prosiect mawr cyntaf lle’r oedd CNC 
wedi rhoi Memorandwm Cyd-ddealltwriaeth ar waith, a byddai’n datblygu’r hyn a 
ddysgwyd. Diweddarodd y Cyfarwyddwr Gweithredol Cyfathrebu, Cwsmeriaid a 
Masnachol y Bwrdd ar gynhadledd ddiweddar Empower Cymru a drefnwyd gan 
Diwydiant Sero Net Cymru. Daeth nifer fawr o bobl i’r digwyddiad a’i nod oedd dod â’r 
hyn a ddysgwyd o bob rhan o Gymru ynghyd ynghylch sut y gallai’r sector cyhoeddus 
a’r sector preifat gydweithio’n fwyaf effeithiol. 

12. Nodwyd y wybodaeth ddiweddaraf am y Datganiad Gweinidogol ar y cyd ar Ffermio 
yng Nghymru. Nododd aelodau'r Bwrdd yr heriau ariannol i CNC a’r diwydiant 
amaethyddol yn sgil cylch gwaith y Cynllun Ffermio Cynaliadwy. Fe wnaeth y Prif 
Weithredwr ddiweddaru'r Bwrdd ar drafodaethau parhaus am y Cynllun. Dosbarthwyd 
ymateb CNC i'r ymgynghoriad i'r Bwrdd er gwybodaeth, a nodwyd mai pryder allweddol 
oedd diffyg elfennau pwrpasol ar gyfer safleoedd gwarchodedig. Cydnabuwyd bod y 
ddadl ar y Cynllun Ffermio Cynaliadwy wedi'i pholareiddio, ond bod blaenoriaethau 
cyffredin, sef diogelu a chefnogi'r amgylchedd a chymunedau yng Nghymru. 

13. Diweddarodd y Cyfarwyddwr Gweithredol Tystiolaeth, Polisi a Thrwyddedu y Bwrdd ar 
waith parhaus y grwpiau sy'n ymwneud ag Archwiliad Dwfn Bioamrywiaeth Llywodraeth 
Cymru. Roedd y grwpiau unigol wedi cyflwyno eu hadroddiadau i'r grŵp craidd erbyn 
hyn, gydag argymhellion i fwrw ymlaen, a fyddai ar gael i'r cyhoedd. Roedden nhw’n 
argymell meysydd gwaith sylweddol i gyrraedd y targedau 30x30. Byddai'r elfennau 
allweddol yn cael eu cyflwyno gerbron sesiwn strategol y Bwrdd ym mis Mai. 

Eitem 5. Adroddiadau Diweddaru Pwyllgorau a Fforymau 

14. Cyflwynodd Kath Palmer, Cadeirydd y Pwyllgor Archwilio a Sicrwydd Risg (ARAC) yr 
wybodaeth ddiweddaraf i’r Bwrdd am y cyfarfod a gynhaliwyd ar 7 Mawrth. Cafwyd 
diweddariad gan Archwilio Cymru. Estynnwyd diolch i Julie Rees o Archwilio Cymru, yr 

oedd ei thymor fel archwilydd CNC wedi dod i ben. Derbyniodd ARAC ddiweddariad 
Cyllid hefyd a chlywyd y byddai proses lofnodi'r Adroddiad Blynyddol a Chyfrifon yn 
cael ei gohirio tan fis Medi. Cymeradwywyd fformat yr Adroddiad Blynyddol ond 
gofynnodd ARAC am ddull sy'n canolbwyntio mwy ar ganlyniadau wrth symud ymlaen. 
Craffwyd ar yr Adroddiad Rheoli Risg chwarterol. Cydnabuwyd bod y daith ar reoli risg 
yn parhau a nodwyd sesiwn ddiweddar y Bwrdd ar ddatganiadau parodrwydd i dderbyn 
risg. Nododd yr Adroddiad Archwilio Mewnol Chwarterol fod y Cynllun Archwilio 
Mewnol ar y trywydd iawn ar gyfer 2023-24 ac adolygwyd y Cynllun Archwilio ar gyfer y 
flwyddyn nesaf. Roedd pedwar Adroddiad Archwilio Mewnol; tri yn cynnig barn 
gymedrol ac roedd un yn cynnig barn sylweddol. 

15. Rhoddodd yr Athro Steve Ormerod, Cadeirydd y Pwyllgor Cynghori ar Dystiolaeth y 
wybodaeth ddiweddaraf am waith ers y cyfarfod a gynhaliwyd ar 16 Ionawr. Byddai'r 
cyfarfod nesaf yn cael ei gynnal ym mis Mai gydag ymweliad maes yn ardal Caerdydd 
neu Gasnewydd. 

16. Rhoddodd Helen Pittaway, Cadeirydd y Pwyllgor Cyllid, ddiweddariad i’r Bwrdd ar y 
cyfarfodydd a gynhaliwyd ar 8 Chwefror a 5 Mawrth.. Ystyriwyd y papur fel un a 
ddarllenwyd. Roedd y naill gyfarfod a’r llall wedi ystyried cymeradwyaeth ariannol. Prif 
ffocws y trafodaethau oedd yr alldro ar gyfer eleni a'r Gyllideb a’r Cynllun Busnes ar 
gyfer y flwyddyn nesaf. Cymeradwywyd yr Adolygiad Blynyddol o Daliadau. Byddai 
trafodaethau'n cael eu cynnal ynghylch symleiddio'r broses. Trafodwyd y 
Dangosyddion Perfformiad Allweddol a'r mesurau ar gyfer Rhaglen CNC2030. 
Craffwyd ar yr adolygiad annibynnol o'r Rhaglen Cyfalaf Llifogydd. Cafwyd cyflwyniad 
ar fuddsoddiadau'r gronfa bensiwn. Fe wnaeth y Pwyllgor Cyllid ddiddymu 
cymeradwyaeth gynharach ar y bartneriaeth TGCh ar y sail bod barn gyfreithiol wedi'i 
derbyn ar hyn bellach. 

17. Cyflwynodd yr Athro Peter Fox, Cadeirydd y Pwyllgor Rheoli Perygl Llifogydd, yr 
wybodaeth ddiweddaraf i’r Bwrdd am y cyfarfod a gynhaliwyd ar 11 Ionawr. Cafwyd 
cyfarfod cadarnhaol a fynychwyd gyda Geraint Davies ar Ardal Ddraenio Mewnol 
Dysynni gyda Mabon ap Gwynfor, A. Diolchwyd i Mabon ap Gwynfor, gan nodi ei 
gefnogaeth adeiladol i flaenoriaethau strategol CNC. Roedd Geraint Davies wedi 
cyfarfod â phartïon â diddordeb ar arglawdd Tan Lan hefyd. Byddai cyfarfod nesa’r 
Pwyllgor Rheoli Perygl Llifogydd ym mis Ebrill yn ystyried sut i reoli gwariant cyfalaf 
llifogydd yn well cyn craffu gan y Pwyllgor Cyllid. Cytunwyd y dylai Helen Pittaway fel 
Cadeirydd y Pwyllgor Cyllid ymuno â chyfarfod y Pwyllgor Rheoli Perygl Llifogydd ym 
mis Ebrill. 

GWEITHREDU: Ysgrifenyddiaeth i rannu'r gwahoddiad â chyfarfod y Pwyllgor Rheoli 
Perygl Llifogydd ym mis Ebrill gyda Helen Pittaway 

18. Cyflwynodd yr Athro Calvin Jones, Cadeirydd y Pwyllgor Ystad Tir, yr wybodaeth 
ddiweddaraf i’r Bwrdd am y cyfarfod a gynhaliwyd ar 13 Chwefror. Ystyriwyd bod y 
papur wedi’i ddarllen. Cadarnhawyd dull Safon Sicrwydd Coetir y DU (UKWAS) gyda 
Chymdeithas y Pridd yn cael ei hailbenodi fel asesydd CNC. Roedd y Pwyllgor yn dal i 
boeni am sefyllfa fregus CNC oherwydd y cynnydd cyfyngedig yn y broses Gwerthu 
Pren Amgen a'r Strategaeth Ddiwydiannol ar gyfer Pren. Cydnabuwyd bod nifer o 

resymau dros y problemau gyda chynnydd, ac roedd disgwyl am eglurder gan 
Lywodraeth Cymru ar y Strategaeth. 

19. Diweddarodd Mark McKenna, Cadeirydd y Pwyllgor Pobl a Chwsmeriaid y Bwrdd ar y 
cyfarfod a gynhaliwyd ar 1 Mawrth. Ystyriwyd bod y papur wedi’i ddarllen. Diolchwyd i'r 
timau am sicrhau bod y cyfarfod yn effeithiol gyda'r nifer fawr o eitemau wedi’u trafod. 
Craffwyd ar Adroddiad Llesiant, Iechyd a Diogelwch Ch3 a'i gymeradwyo. Derbyniwyd 
adroddiad da gan y Rhaglen Trawsnewid Pobl ac ystyriodd y Pwyllgor sut y gallai hyn 
integreiddio'n well â CNC2030. Trafodwyd goblygiadau Cynllun Busnes 2024/25 i’r tîm 
Pobl a Chwsmeriaid. Cymeradwyodd y Pwyllgor Adroddiad Blynyddol Amrywiaeth a 
Chynhwysiant 2023-24 a'r Adroddiad Bwlch Cyflog Rhwng y Rhywiau i'w gyhoeddi. 

20. Cyflwynodd Dr Rosie Plummer, Cadeirydd y Pwyllgor Ardaloedd Gwarchodedig, yr 
wybodaeth ddiweddaraf i’r Bwrdd am gyfarfod 22 Chwefror. Ystyriwyd bod y papur 
wedi’i ddarllen. Nodwyd goblygiadau'r Cynllun Ffermio Cynaliadwy ar safleoedd 
gwarchodedig. Roedd disgwyl am ganlyniad yr ymgynghoriad ond pwysleisiwyd 
arwyddocâd y Cynllun ar gyfer rheoli safleoedd gwarchodedig ar gyfer perchnogion tir a 
CNC yn y dyfodol. Cydnabuwyd gofynion adnoddau CNC a thirfeddianwyr sy'n deillio 
o'r Cynllun, ynghyd â gofynion heriol targedau bioamrywiaeth 30x30 a chytundebau 
rheoli tir. Derbyniodd y Pwyllgor Ardaloedd Gwarchodedig ddiweddariad ar y Rhaglen 
Safleoedd Gwarchodedig a'r posibilrwydd o ddynodiadau pellach; cydnabuwyd y 
byddai cyfyngiadau adnoddau yn effeithio ar allu CNC i'w cyflawni a'u rheoli. 
Cyflwynwyd y gwaith ar afonydd Ardal Cadwraeth Arbennig (ACA) i’r Pwyllgor. 
Croesawyd manylion am gydweithio yn y maes hwn. Nodwyd hefyd y goblygiadau 
sylweddol ar gyfer swyddogaethau cynllunio yn ymwneud ag afonydd a'r cysylltiadau 
â'r Cynllun Ffermio Cynaliadwy. 

21. Bu aelodau'r bwrdd yn trafod y Cynllun Ffermio Cynaliadwy a llais CNC ar y 
goblygiadau o ran adnoddau. Cadarnhaodd y Prif Weithredwr fod hyn wedi cael ei 
gydnabod yn yr ymateb i ymgynghoriad Llywodraeth Cymru, a dywedodd wrth y Bwrdd 
y byddai'r cyllid i ffermwyr a chyrff sy'n rhoi cymorth yn rhan allweddol o gam nesaf y 
trafodaethau. Roedd gwaith yn digwydd gyda swyddogion Llywodraeth Cymru i ystyried 
goblygiadau'r Cynllun Ffermio Cynaliadwy i CNC, gyda gwaith cyfochrog yn mynd 
rhagddo ar ei weithredu a'r gofynion ar gyfer hyn. Nodwyd ymrwymiad y DU i 
fframwaith bioamrywiaeth byd-eang a chydnabuwyd yr heriau ariannol a deddfwriaethol 
i gyflawni hyn.  

22. Rhoddodd yr Athro Rhys Jones, Cadeirydd Fforwm Rheoli Tir Cymru, ddiweddariad i'r 
Bwrdd. Ystyriwyd bod y papur wedi’i ddarllen. Cyfarfu cyfarfod o Is-grŵp y Fforwm ar 
Lygredd Amaethyddol â Fforwm Pysgodfeydd Cymru a Fforwm Rheoli Dŵr Cymru i 
drafod cynlluniau monitro. Parhaodd sgyrsiau ar y ffyrdd i barhau i symud ymlaen i 
greu'r strwythur a fyddai'n fwyaf effeithlon. 

23. Diweddarodd yr Athro Steve Ormerod, Cadeirydd Fforwm Pysgodfeydd Cymru a 
Fforwm Rheoli Dŵr Cymru y Bwrdd. Byddai'r Fforwm Pysgodfeydd yn cyfarfod yr 
wythnos nesaf, a byddai'r tîm Pysgodfeydd yn rhoi'r wybodaeth ddiweddaraf am y 
gwaith ar salmonidau mudol. Nodwyd cyd-gyfarfod Fforwm Rheoli Dŵr Cymru gyda 
Fforwm Rheoli Tir Cymru. Tynnwyd sylw at y rhaglen monitro dŵr. Eglurwyd y byddai'n 

bwysig dal ati i fonitro, wrth ddatblygu cynllun effeithlon ac effeithiol ar gyfer monitro 
newid. Amlygwyd ansawdd dŵr daear hefyd a disgrifiwyd y problemau’n ymwneud â 
hyn. 

24. Rhoddodd Geraint Davies, Cadeirydd Fforwm Mynediad Cenedlaethol Cymru, 
ddiweddariad i'r Bwrdd. Roedd y Fforwm wedi cyfarfod ar 5 Mawrth a chafwyd 
diweddariad ar y Strategaeth Hamdden. Derbyniwyd diweddariad gan yr is-grŵp ar y 
Cynllun Ffermio Cynaliadwy hefyd, er mwyn i aelodau'r Fforwm glywed a mynegi eu 
pryderon. Roedd cais am aelodaeth newydd dan ystyriaeth. 

Eitem 6. Adroddiad Perfformiad Ariannol 
Cyflwynydd: Rob Bell, Pennaeth Cyllid 

25. Cyflwynodd y Pennaeth Cyllid yr eitem a rhoddodd drosolwg o'r papur, gan nodi mai'r 
sefyllfa ddiwedd mis Tachwedd oedd yn yr adroddiad. Roedd y Tîm Gweithredol wedi 
craffu arno, a’r Pwyllgor Cyllid hefyd ar 5 Mawrth.. Roedd y Pwyllgor Cyllid wedi 
cymeradwyo'r newid i'r rhagolwg a'r taliad i Gronfa Bensiwn Asiantaeth yr Amgylchedd 
(EAPF). Gofynnwyd i'r Bwrdd nodi'r gymeradwyaeth. Roedd pethau wedi bod yn symud 
yn gyflym. Ddechrau Chwefror, dyrannodd Llywodraeth Cymru £2m arall o Refeniw, 
£4m o gyfalaf, a £7m i'r Gronfa Bensiwn. Byddai'r rhagolwg ar gyfer y flwyddyn 
oddeutu £285m. Bu cynnydd mewn incwm pren, yn dilyn perfformiad cryf ym mis 
Chwefror, ac roedd gwarged bychan yn debygol. Cynhaliwyd trafodaethau gyda’r 
Pwyllgor Cyllid ar sut y byddai hyn yn cael ei ddefnyddio. Byddai'r rhan fwyaf o'r cyfalaf 
ychwanegol yn cael ei gynnwys yn y Rhaglen Cyfalaf Llifogydd a chyfran yn cael ei 
dychwelyd i Gronfeydd Dŵr. Roedd y gwaith ar y croniadau diwedd blwyddyn yn mynd 
rhagddo ond roedd y flwyddyn yn debygol o fod o fewn y gyllideb. 

26. Diolchodd aelodau'r Bwrdd i'r tîm Cyllid am eu gwaith caled, gan gydnabod y 
cyflawniad o sicrhau bod y sefyllfa ariannol o fewn y gyllideb, yn enwedig dan yr 
amgylchiadau ariannol heriol. Cydnabuwyd bod Llywodraeth Cymru wedi bod yn 
gefnogol iawn, a chynigiwyd diolch i'r Gweinidog a'r swyddogion. 

27. Codwyd trafodaethau blaenorol y Bwrdd ynghylch a oedd unrhyw ganlyniadau 
anfwriadol yn sgil yr Adolygiad Strategol o Godi Tâl. Nodwyd y byddai adolygiad yn 
cael ei gynnal unwaith y bydd data blwyddyn lawn wedi ei dderbyn. 

28. Nododd y Bwrdd gymeradwyaeth y Pwyllgor Cyllid i dalu £6.894m i gronfa bensiwn 
EAPF.  

29. Cymeradwyodd y Bwrdd y newidiadau i'r rhagolwg diweddaraf, o £270.2m i £272.8m a 
nododd y perfformiad ariannol hyd at ddiwedd mis Ionawr 2024.  

NODWYD: Cymeradwyaeth y Pwyllgor Cyllid i dalu £6.894m i gronfa bensiwn EAPF  

CYMERADWYWYD: Y newid i'r rhagolwg diweddaraf o £270.2m i £272.8m 

Eitem 7. Adroddiad Dangosfwrdd Perfformiad Chwarter 3 y 
Cynllun Busnes ac Adroddiad Perfformiad Mewnol Chwarter 3 
Noddwr a chyflwynydd: Clare Pillman, Prif Weithredwr 

30. Cyflwynodd y Prif Weithredwr Adroddiad Dangosfwrdd Perfformiad Chwarter 3 (Ch3) y 
Cynllun Busnes i'r Bwrdd. Adroddwyd statws Coch Oren Gwyrdd y mesurau fel a 
ganlyn: 14 Gwyrdd, 8 Oren, 0 Coch. Cyfeiriodd dau o'r mesurau Oren yn Ch3 at 
broblemau adnoddau fel ffactor ond gan symud i ganlyniadau diwedd y flwyddyn, roedd 
disgwyl mwy. Rhannwyd map gwres o'r rhagfynegiadau diwedd blwyddyn. Disgrifiwyd y 
problemau Oren fel ‘Rheoli rhaglenni a chyfrannu atynt i fynd i'r afael â chynefinoedd 
ledled Cymru a'u hadfer’, a ‘Creu ardal o goetir newydd ar y tir yn ein gofal’. Roedd 
disgwyl i'r rhain fod yn wyrdd ac oren yn y drefn honno ar ddiwedd y flwyddyn. 
Cyfeiriwyd at broblemau adnoddau a phroblemau gyda'r systemau adrodd ar y mesur 
‘Cyflwyno rhaglenni i adolygu gofynion ansawdd dŵr statudol’ ac er ei fod yn wyrdd ar 
hyn o bryd, roedd disgwyl iddo fod yn Oren erbyn diwedd y flwyddyn. Roedd y mesur 
‘Ymateb i ddigwyddiadau a gategoreiddiwyd yn wreiddiol fel ‘Uchel’ o fewn 4 awr’ wedi 
newid o oren i wyrdd bellach yn Ch2. 

31. Cyflwynwyd yr Adroddiad Perfformiad Mewnol ar gyfer Ch3. Adroddwyd am fesurau fel: 
6 Gwyrdd, 3 Amber, 1 Coch. Roedd y mesur coch yr un fath â Ch2 'Monitro iechyd a 
diogelwch yn weithredol’. Roedd disgwyl iddo fod yn Wyrdd ar ddiwedd y flwyddyn. 
Roedd hyn yn rhan bwysig o'r sicrwydd ac roedd wedi cael ei drafod yn y Fforwm 
Llesiant, Iechyd a Diogelwch. Roedd y mesur cyfraddau absenoldeb staff yn dal i gael 
ei adolygu, ond rhagwelwyd y byddai’n cael ei adrodd o'r chwarter nesaf ymlaen. 

32. Ystyriodd aelodau’r Bwrdd gynnwys yr adroddiad. Nodwyd y mesur Monitro Iechyd a 
Diogelwch yn weithredol, a holwyd beth oedd yn cael ei wneud i gyflawni sgôr Gwyrdd 
erbyn diwedd y flwyddyn. Eglurwyd bod llawer o waith yn digwydd gyda thimau, gan 
gynnwys gweminarau a sesiynau hyfforddi i sicrhau bod pawb yn ymwybodol o'r 
gofynion. Nodwyd mai problem gofnodi yn y system yn hytrach na phroblem 
ddiwylliannol oedd hon. Sicrhawyd aelodau'r Bwrdd y byddai'r mesurau Oren yn cael 
eu cyflawni, er bod hyn yn debygol o fod yn gymysgedd o gyflawni ar ddiwedd y 
flwyddyn a Ch1 a Ch2 y flwyddyn nesaf. 

33. Nodwyd cynnwys y sesiwn drafod strategol ar bwysigrwydd esbonio sut roedd CNC yn 
gwneud pethau'n wahanol, megis y dull o ailblannu a symud oddi wrth y defnydd o 
gemegau ar yr Ystad, a sut y gellid ymgorffori hyn fel esiampl i eraill. Cadarnhaodd y 
Prif Weithredwr y byddai'r mesurau ar gyfer y cylch adrodd nesaf yn cynnwys defnyddio 
enghreifftiau. 

34. Holwyd a oedd ymdeimlad y gallai’r Dangosyddion Perfformiad Allweddol gamliwio 
gweithgareddau a chanlyniadau ac a fyddai mesurau y tu hwnt i hyn a fyddai'n Goch 
neu Oren. Cydnabuwyd bod hyn yn ystyriaeth bwysig i barhau i gael ei hadolygu. 
Roedd y berthynas rhwng Dangosyddion Perfformiad Allweddol a Chytundebau Lefel 
Gwasanaeth yn elfen bwysig hefyd. 

35. Rhoddodd yr Athro Calvin Jones drosolwg o'r dull diwygiedig o adrodd ar berfformiad 
yn unol â'r Cynllun Corfforaethol newydd. Cynigiwyd y byddai Dangosyddion 

Perfformiad Allweddol yn parhau ond bod mesurau canlyniadau’n cael eu hadrodd i'r 
Bwrdd. Byddai'r rhain yn gymysgedd o fesurau meintiol ac ansoddol ynghyd â 
naratifau. Cydnabuwyd y byddai Dangosyddion Perfformiad Allweddol yn parhau i fod 
yn fesur pwysig o berfformiad busnes a byddai'r dangosyddion gweithredol arfaethedig 
yn sicrhau'r lefel hon o sicrwydd. 

36. Cymeradwyodd y Bwrdd Adroddiad Dangosfwrdd Perfformiad Ch3 y Cynllun Busnes 
ac Adroddiad Perfformiad Mewnol Ch3. 

CYMERADWYWYD: Adroddiad Dangosfwrdd Perfformiad Ch3 y Cynllun Busnes ac 
Adroddiad Perfformiad Mewnol Ch3 

Eitem 8. Eitemau i'w Cymeradwyo 

Adroddiad Chwarter 3 Llesiant, Iechyd a Diogelwch 

37. Rhoddodd y Cyfarwyddwr Gweithredol Strategaeth Gorfforaethol a Datblygu drosolwg 
byr o'r papur, gan nodi bod y Pwyllgor Pobl a Chwsmeriaid wedi craffu arno a'i 
gymeradwyo ar 1 Mawrth. 

38. Nododd aelodau'r Bwrdd y Monitro Gweithredol Iechyd a Diogelwch fel y trafodwyd yn 
yr eitem flaenorol. Holwyd a oedd risg i'r sefydliad drwy fonitro hyfforddiant gorfodol 
heb System Rheoli Dysgu ar waith.  

39. Cadarnhaodd y Cyfarwyddwr Gweithredol Strategaeth Gorfforaethol a Datblygu bod y 
mater hwn wedi'i drafod ym mhob cyfarfod o’r Pwyllgor Pobl a Chwsmeriaid, a 
rhoddodd sicrwydd ei fod yn derbyn y lefel briodol o graffu i leihau unrhyw risgiau. 

40. Cymeradwyodd y Bwrdd Adroddiad Llesiant, Iechyd a Diogelwch Chwarter 3. 

WEDI’I GYMERADWYO: Adroddiad Llesiant, Iechyd a Diogelwch Chwarter 3 

Eitem 9. Unrhyw Fater Arall 

41. Ni chodwyd unrhyw fater arall. 

Daeth y Cyfarfod i Ben 

Holi ac Ateb Cyhoeddus 

42. Nododd y Cadeirydd nad oedd unrhyw gwestiynau wedi'u derbyn ymlaen llaw gan 
aelodau'r cyhoedd. 

Daeth y Cyfarfod Cyhoeddus i Ben 

 


